
Assalamualaikum warahmatullahi 
wabarakatuh. 

 

Terima kasih diucapkan kepada Pengacara 
Majlis. 

 

SALUTASI SEWAJARNYA… 

 

1. Alhamdulillah, segala puji dan syukur 

dipanjatkan ke hadrat Allah SWT kerana 

dengan limpah rahmat dan izin-Nya dapat 

kita bersama-sama hadir dalam Program 

Pemerkasaan Wanita & Komuniti MARA 

2026 Peringkat Parlimen Kulim / Bandar 

Baharu dengan tema “Wanita & Komuniti 

Memperkasa Keusahawanan”. 



2. Saya ingin merakamkan ucapan syabas 

dan tahniah kepada Pejabat MARA Negeri 

Kedah amnya serta Pejabat MARA Daerah 

Kulim / Bandar Baharu khususnya, di atas 

komitmen dan usaha yang begitu 

bersungguh-sungguh dalam menjayakan 

program yang cukup bermakna ini. 

 

3. Sesungguhnya penganjuran program ini 

membuktikan kesungguhan MARA untuk 

terus mendekati masyarakat akar umbi, 

khususnya golongan wanita dan komuniti 

luar bandar dalam memperkukuh ekonomi 

keluarga melalui bidang keusahawanan. 

 



4. Saya juga ingin mengucapkan terima 

kasih kepada semua agensi, usahawan, 

pempamer, peserta dan pihak yang terlibat 

secara langsung mahupun tidak langsung 

dalam memastikan program ini dapat 

dilaksanakan dengan jayanya. 

 

5. Pada hari ini, kita menghimpunkan lebih 

300 peserta daripada sekitar Parlimen Kulim 

/ Bandar Baharu yang terdiri daripada 

pelbagai latar belakang termasuk usahawan 

kecil, suri rumah, belia dan komuniti 

setempat. Kehadiran tuan-tuan dan puan-

puan membuktikan bahawa wanita hari ini 

semakin berani melangkah ke hadapan 



dalam membina masa depan yang lebih 

cemerlang. 

 

EKOSISTEM KEUSAHAWANAN MARA 

Hadirin yang dihormati, 

 

6. MARA sentiasa komited dalam 

menyediakan ekosistem keusahawanan 

yang menyeluruh kepada usahawan 

Bumiputera merangkumi latihan 

keusahawanan, pembiayaan perniagaan, 

penyediaan premis perniagaan, khidmat 

nasihat serta sokongan pembangunan 

perniagaan. 

 



7. Ekosistem ini telah berjaya membantu 

ramai usahawan mengembangkan 

perniagaan masing-masing dalam pelbagai 

sektor termasuk makanan dan minuman, 

peruncitan, perkhidmatan, teknologi, 

automotif serta tidak ketinggalan industri 

kreatif. 

 

8. Sejak penubuhannya, MARA telah 

melahirkan lebih 1.2 juta usahawan 

Bumiputera di seluruh negara. Ini 

membuktikan MARA sentiasa menjadi 

institusi yang memainkan peranan penting 

dalam membangunkan ekonomi masyarakat 

Bumiputera. 



9. Di Negeri Kedah sahaja, pelbagai 

inisiatif dan program keusahawanan telah 

dilaksanakan bagi membantu usahawan 

meningkatkan kapasiti dan daya saing 

perniagaan mereka. 

 

10. Selain itu, MARA turut menyediakan 

pelbagai skim pembiayaan termasuk 

DanaNITA yang memberi fokus kepada 

usahawan wanita bagi membantu mereka 

memperkukuh dan mengembangkan 

perniagaan. 

 

 



11. Saya menyeru kepada para wanita di 

Kulim / Bandar Baharu agar merebut 

peluang yang disediakan ini dengan 

memanfaatkan segala kemudahan latihan 

dan pembiayaan yang ditawarkan oleh 

MARA. 

 

PERANAN WANITA DALAM 

PEMBANGUNAN EKONOMI 

Hadirin sekalian, 

 

12. Wanita hari ini memainkan peranan 

yang amat besar bukan sahaja sebagai ibu 

dan pendidik keluarga, malah sebagai 

penyumbang utama kepada pembangunan 



ekonomi negara. Pepatah Melayu ada 

menyebut, “Tangan yang menghayun 

buaian mampu menggoncang dunia”. 

Ungkapan ini cukup tepat dalam 

menggambarkan kekuatan dan kehebatan 

seorang wanita. 

 

13. Wanita bukan sahaja memiliki sifat 

lemah lembut dan penyayang, malah 

mempunyai semangat juang, ketabahan 

dan daya tahan yang luar biasa dalam 

menghadapi cabaran kehidupan dan dunia 

perniagaan. 

 

 



14. Kita dapat melihat ramai usahawan 

wanita hari ini berjaya membina empayar 

perniagaan sendiri dan menjadi inspirasi 

kepada masyarakat. 

 

15. Program seperti ini sangat penting 

kerana ia bukan sahaja membuka peluang 

kepada wanita untuk meningkatkan ilmu 

dan kemahiran, malah menjadi platform 

membina jaringan perniagaan dan 

memperluaskan pasaran produk. 

 
 



CABARAN DAN DIGITALISASI 

PERNIAGAAN 

Hadirin yang dikasihi, 

 

18. Dalam dunia perniagaan hari ini, 

usahawan perlu sentiasa bersedia 

menghadapi perubahan dan cabaran 

semasa. 

 
19. Antara cabaran utama yang sering 

dihadapi oleh usahawan wanita ialah 

kekangan modal, pemasaran, penggunaan 

teknologi serta persaingan pasaran yang 

semakin mencabar. Namun begitu, saya 

percaya setiap cabaran adalah peluang 

untuk kita terus maju dan berkembang. 



20. Hari ini, dunia perniagaan telah 

memasuki era digital yang memerlukan 

usahawan menguasai penggunaan teknologi 

seperti pemasaran digital, media sosial, 

kecerdasan buatan (AI), e-dagang dan 

aplikasi digital. 

 

21. Sehubungan itu, MARA melalui Bahagian 

Pembangunan Usahawan atau PUSMA 

menyediakan pelbagai program latihan 

berorientasikan digitalisasi dan teknologi 

bagi memastikan usahawan Bumiputera 

tidak ketinggalan. 

 



22. Program seperti DIGITALBIZ yang 

diperkenalkan oleh MARA memberi peluang 

kepada usahawan meningkatkan kemahiran 

digital dan memperkukuhkan operasi 

perniagaan secara lebih moden dan 

sistematik. 

 

23. Saya berharap lebih ramai usahawan 

wanita di Kulim / Bandar Baharu tampil 

menyertai program-program seperti ini demi 

memastikan perniagaan mereka terus 

relevan dan berdaya saing. 

 

 



PROGRAM PEMERKASAAN WANITA & 

KOMUNITI MARA 2026 

Hadirin yang dihormati, 

 

25. Program Pemerkasaan Wanita & 

Komuniti MARA 2026 ini dianjurkan khusus 

bagi memberi pendedahan dan galakan 

kepada wanita serta komuniti luar bandar 

untuk terlibat secara aktif dalam bidang 

keusahawanan. 

 
26. Program ini juga selaras dengan aspirasi 

kerajaan dalam memperkasakan peranan 

wanita sebagai pemangkin pembangunan 

ekonomi dan sosial masyarakat. 

 



27. Saya amat berbangga melihat semangat 

dan kesungguhan wanita-wanita di Kulim / 

Bandar Baharu yang sentiasa berusaha 

meningkatkan taraf kehidupan keluarga 

melalui bidang keusahawanan. 

 

28. Sesungguhnya wanita yang berdaya 

maju akan melahirkan keluarga yang kuat, 

masyarakat yang progresif dan negara yang 

lebih sejahtera. Saya yakin program seperti 

ini akan menjadi platform terbaik untuk 

meningkatkan keyakinan diri, menambah 

ilmu pengetahuan serta membuka peluang 

baharu kepada peserta. 

 



29. MARA akan terus komited dalam 

menyediakan pelbagai inisiatif dan bantuan 

kepada usahawan wanita serta komuniti 

setempat demi memastikan agenda 

pembangunan ekonomi Bumiputera terus 

diperkasakan. 

 

PENUTUP 

 

31. Sekali lagi saya ingin merakamkan 

ucapan tahniah dan syabas kepada Pejabat 

MARA Negeri Kedah, Pejabat MARA Daerah 

Kulim / Bandar Baharu serta semua pihak 

yang terlibat dalam menjayakan program 

ini. 



32. Saya berharap agar program ini dapat 

memberi manfaat kepada semua peserta 

dan menjadi pemangkin kepada kejayaan 

lebih ramai usahawan wanita pada masa 

hadapan. Semoga segala usaha yang 

dilaksanakan ini akan terus 

memperkukuhkan ekonomi masyarakat dan 

meningkatkan kesejahteraan komuniti 

setempat. 

 
33. Dengan lafaz Bismillahirrahmanirrahim, 

saya dengan penuh sukacitanya 

merasmikan PROGRAM PEMERKASAAN 

WANITA & KOMUNITI MARA 2026 

PERINGKAT PARLIMEN KULIM / BANDAR 

BAHARU, KEDAH. 



Sekian, wabillahi taufiq wal hidayah, 

Wassalamualaikum Warahmatullahi 

Wabarakatuh. 

 

Terima kasih. 


